
Ванчо К Е Н К О В

Е Д Е Н  ПРИМ ЕР Н А  УСНА ИСТОРИЈА ОД КОСТУРСКО

Краш ка содржина

Усната историја имала Голема традиција и корени кај 
македонскиот народ во Егејскиот дел на Македонија. Запи- 
сите на Мануша Сарова Кенкова претставуваат писмено 
сведоштво за тоа како македонскиот народ во Костурско Ги 
доживувал македонските револуционери и нивната борба за 
ослободување на Македонија од турска власт. Авторката  
собрала голем број сеќавања на Македонците од Костурско 
за познапште револуционери и војводи од југозападниот дел 
иа Егејска Македонија:Ј1азар Поп Трајков, Лазар Москов, 
Митре Влаот, Пандо Кљашев, Атанас Каришков, но имаке- 
донски народни песни со патриотска содржина. Ова исшо- 
риско сведоштво претставува доказ за цврстото македон- 
ско национално чувство на Македонците во Егејска Македо- 
нија од крајот на XIX и почетокот на XX век.

Клучни зборови,: УСНА ИСТОРИЈА, ЕГЕЈСКА МАКЕДОНИЈА, 
МАКЕДОНСКИ РЕВОЛУЦИОНЕРИ, МАКЕДОНСКИ ПАТРИОТСКИ 
ПЕСНИ.

Во почетокот на 20-ти век македонскиот народ поминувал низ 
бурни премрежија. Целите на организираното македонско револу- 
ционерно движење длабоко ce врежале во колективната свест на ма- 
кедонскиот народ. Ослободувањето на Македонија од турската власт 
и создавањето на автономна или независна македонска држава во 
нејзините етногеографски граници биле начела кои добиле универ- 
зално значење кај секој Македонец. Водачите на македонското на- 
ционално ослободително и револуционерно движење од крајот на 19 
и почетокот на 20-ти век станале личности со кои ce идентификувал 
М акедонецот од Шар планина до реките Струма и М еста и Пирин 
гшанина и реката Бистрица. Програмските определби на ТМ ОРО- 
ВМ О РО како општо прифатена организација кај македонскиот на- 
род во овој период, нашле достојно место и во народното творештво. 
М акедонските револуционери претставувале главен мотив и тема на



304 ФИЛОЗОФСКИ ФАКУЛТЕТ -  СКОПЈЕ

народните песни, преданија, легенди, но и пишани сеќавања кај обич- 
ниот македонски народ кои љубоморно ги чувал и ги пренесувал од 
колено на колено. Така усната историја станала темел на кој ce пот- 
пирале стремежите на македонскиот народ за ослободување на Ма- 
кедонија, но и брана против посегањата по македонскиот национа- 
лен идентитет, ш то ce погласно доаѓале од соседните балкански др- 
жави.

Во поглед на револуционерната борба во овој временски пери- 
од, еден од најдобро организираните делови била југозападна М аке- 
донија каде ТМ О РО -ВМ О РО  била поставена на цврсти основи, со 
добро подготвена организациска мрежа. М онолитноста на органи- 
зацијата особено ce чувствувала во Костур и Костурско, Егејска Ма- 
кедонија каде таа имала речиси безрезервна подршка од македон- 
скиот народ. Организацијата во овој дел на М акедонија ce наоѓала во 
една специфична улога затоа што ce борела против два непријатели 
кои не ретко соработувале помеѓу себе-турската власт и грчките ан- 
дарти. Токму затоа, во македонското народно твореш тво и усната 
историја во Костурско, најмногу ce застапени револуиионерите од 
оваа македонска организација.

Таков пример на усна историја е случајот со писмените сведош- 
тва на М ануша Кенкова, со моминско презиме Сарова, по потекло од 
селото Д ’мбени, Костурско.1 Н а простор од околу 16 страници, Ма- 
нуша Кенкова оставила записи во форма на сеќавања, народни пре- 
данија и песни за македонските револуционери од Костур и Костур- 
ско од крајот на 19 и почетокот на 20 век.1 2 Записите ce пишувани на 
македонски народен јазик и дијалект што е карактеристичен за гов- 
орите од југозападниот дел на Егејска Македонија. Стилот на пишу-

1 Мануша Кенкова (моминско презиме Сарова) била родена во 1891 година во селото 
Д’мбени, Костурско, Егејска Македонија. Основно образование завршила во своето родно 
место. Во 1912 година стапила во брак, a во 1914 година го родила синот Фоти. По раѓањето 
на синот, нсјзштиот сопруг заминал на печалба во Австралија каде му ce изгубила секаква тра- 
га. За време на Граѓанската војна во Грција, во 1947 година, поради учеството на синот во 
единиците на Демократската армија на Грција (ДАГ), Мануша била осудена и затворена на 
шестмессчен затвор на островот Крф. По излегувањето од затвор во 1948 година ja нагтуш- 
тила Грција и заминала во Полска, во градот Згожелец каде останала ce до 1955 година. По 
завршувањето на Граѓанската војна во Грција, нејзиниот син Фоти заминал во поранешниот 
СССР, во Ташкент каде и оформил семејство. По повеќе години на барање, Фоти дознал дека 
неговата мајка ce наоѓа во Полска. Веднаш потоа Мануша Кенкова заминала во Ташкент ка- 
де со семејството на својот син останала до 1962 година. Истата година целото семејство Кен- 
кови ce преселило во Македонија. Мануша Кенкова починала во Скопје во 1971 година.

2 Оригиналните записи на Мануша Сарова Кенкова ce наоѓаат во сопственост на семе- 
јството Кенкови од Скопје. Нејзиниот внук Ванчо Кенков долги години ce двоумел дали да ги 
објави или подари овие записи на чување во Државниот архив на Република Македонија. Бла- 
годарение на него, решивме да ja обработиме нивната содржина, a во прилог и да ги објавиме 
записите во шшната изворна форма.

вање е многу едноставен и разбирлив. Народните песни што ги запи- 
шала Сарова-Кенкова во најголем број случаи ce распространети и 
интерпретирани помеѓу македонскиот народ од Костурско, a дел од 
нив ce и иомалку познати во останатите делови на Македонија. По 
секоја од народните песни, Мануша запишувала кратка историја или 
сеќавања што ги слушала кај тамошните Македонци, a кој ce однесу- 
вале за личноста за која претходно и била наменета претходната 
песна. Н а тој начин авторката веројатно сакала да создаде една цели- 
на која, според наш ата претпоставка, требала да и послужи како 
основа за конципирање на едно поголемо пишано дело кое би ce од- 
несувало на историјата на револуционерните борби за ослободување 
на М акедонија во Костурско, Најголемиот дел од податоците за овие 
личности ce точни, но карактеристично е тоа што Сарова-Кенкова за 
тоа не користела некоја литература, туку усни сеќавања иа локал- 
ните М акедонци кои таа внимателно ги бележела и запишувала. Пес- 
ните што Сарова-Кенкова ги оставила во ракопис, најмногу ги слу- 
ш ала и запишувала по сеќавање за време на нејзиниот престој во 
Полска, a дел од нив ги пеела и во своето родно село за време и по 
Илинденското востание кога имала 12-тина години. Според нејзино- 
то семејство, во дел од записите баба Мануша ce користела и со сво- 
ите лични сеќавања, затоа што како дете била жив сведок на тие дра- 
матични настани. Според усните сеќавања на нејзиното семејство, 
Мануша Кенкова постојано зборувала и за споменот и нејзината 
средба со Гоце Делчев кој со својата чета поминал низ селото Д ’м- 
бени за време на неговата обиколка на југозападниот дел на Егејска 
М акедонија пред почетокот на Илинденското востание.

Во почетокот на записите, Сарова-Кенкова, евидентирала една 
многу позната песна во Костурско која ce однесувала на војводата 
М итре Влаот,3 Во песната ce опејува една битка на македонскиот 
војвода ш то со својата чета ja водел против турската војска кај кос- 
турското село Поздивишта, при ш то народниот пеач ja потенцира 
непобедливоста на „Митро Капидано,,.4 Баба М ануша врз основа на 
своите сеќавања и тоа што го слушнала од своите соселани, соста- 
вила и еден краток опис за животниот пат на војводата М итре Влаот.

3 Митре Влаот (Димитар Николов Панџаров), (1873-1907), македонски револуционер, 
деец, војвода. По националност бил Влав. Во 1900 година бил четник во четата на Марко 
Лерински. Од 1902 година бил војвода на чета и учествувал во многубројии судири со турска- 
та војска и грчките андартски чети во Костурско. Со неколку свои четници влегува во заседа 
во близина на селото Жупаништа, Костурско, при што ce самоубива.

4 Песната H à Митро Капидано за кога направи борба во село Поздивишта, Костурцко, 
Загтиси на Мануша Сарова Кенкова, стр. 1.

Во записот е даден многу прецизен опис на личниот изглед на маке- 
донскиот војвода каде главна одлика била неговага „коса подбелена“ 
и „брада подбелена,,5 6, што е сведоштво дека таквиот надворешен из- 
глед на македонскиот револуционер бил длабоко навлезен во колек- 
тивната меморија на М акедонците од Костурско. Деталниот опис на 
битката кај селото Поздивишта, секако бил неизбежен дел од ова 
писмено сведоштво, затоа што победата на четата на македонскиот 
војвода во нерамноправната борба со турскиот аскер претставувала 
инспиративен момент во колективната свест на М акедонците и во 
нивните стремежи за самоопстојување. Интересен момент во овој 
дел од записите на Кенкова е споменувањето на податокот дека Мит- 
ре Влаот го ликвидирал познатиот грчки андартски првенец Павлос 
Мелас, но со објаснување дека причината е тоа што „Павло беше вр- 
ховист“, a македонскиот војвода ги „гонеше врховистите“/’ Ваквиот 
податок сведочи за тоа дека М акедонците од Костурско имале многу 
јасна слика дека борбата за ослободување на Македонија ja водат деј- 
ците од ТМ О РО -ВМ О РО , a не четите и дејците на Врховниот маке- 
донски комитет од Софија кои ce обидувале да најдат поволна почва 
за дејствување во овој дел од Егејска Македонија. Овој податок од 
народниот раскажувач исто така сведочи за опасноста што македон- 
скиот народ од Костурско ja чувствувал од навлегувањето на грчките 
андартски чети, но и заштитничкиот карактер на Организацијата.

Во следниот дел од записите, Мануша Кенкова ce задржала на 
личноста на Пандо Кљашев.7 Таа го опишува него како „младо дете 
и учено“8, и еден од најголемите авторитети на македонското револу- 
ционерно движење во Костурско, кој ce бори „за рамноправие и су- 
цијализам“.4 Во моментите кога Кенкова ги собирала овие записи за 
македонските револуционери во Костурско, најраспространети идеи 
кај М акедонците од овој дел на Македонија биле паролите за соци- 
јализам и рамноправност кои ce среќаваат и во останатиот дел од 
овие интересни и несекојдневни белеппси. Со употреба на карактер- 
истичниот дијалект од Егејска Македонија, во комбинација со еднос- 
тавен народен стил на опишување, записите на баба Мануша ce задр-

5 Митро Влао, неина историн, Записи на Мануша...ор-cit., 2.
6 Ibidem, 2.
7 Пандо Кљашев (1882-1907), македонски револуционер, деец, војвода, учител. Од 1901 

година ce борел во четата на Марко Лерински. За време на Илинденското востание е еден од 
најголемите организатори и водачи на македонскиот народ во Костурско. По востанието ce 
вратил од Бугарија и повторно со чета дејствувал во Костурско. Од 1906 година бил член на 
Битолскиот окружен комитет на ВМОРО. Тешко ранет во судир со турската војска кај село- 
то Дреновени, ce самоубил.

" Историл на Пандето Клаше, Записи на Мануша-..op.cit., 3.
4 Ibidem, 3.

жуваат и на неколкуте големи битки што Кљ аш ев ги водел против 
турската војска во Костурско и кои останале во длабоко сеќавање 
кај македонскиот народ од тој крај. Со необична прецизност за еден 
собирач на усна историја, Мануша Кенкова во записите го пренела 
тоа ш то останало најзабележано за војводата Кљ аш ев кај Маке- 
донците од Костурско, a тоа е податокот дека тој ce борел и против 
влијанието на Борис Сарафов во тие краиш та и дека за таа цел „го 
обезоружа Коте од Рулја и Јанков1" бидејќи беа врховисти“.11 Опишу- 
вајќи го учеството на војводата Пандо Кљ аш ев во Илинденското 
востание 1903 година, овој запис ни предочува и еден многу драгоцен 
историски податок кој ce однесува на изгледот на востаничкото зна- 
ме на костурските револуционери: „црвено знаме, коприна и насреде 
со жена, мома Македонија- везено“.* 12 Н а крајот од кратката историја 
за овој македонски револуционер, оставајќи податоци за неговото 
загинување, Мануша Кенкова запишала и една песна за Пандо Кља- 
шев која веројатно ja слушнала и е дело на непознатиот народен пеач 
од Костурскиот крај, a ce однесува токму на неговата херојска смрт.13

Значајно место во записите на Мануша Кенкова зазема и крат- 
ката историја за македонскиот револуционер Лазар Поп Трајков14 *, 
кој бидејќи бил родум од селото Д ’мбени, заземал важно место во 
народното твореш тво и усната историја на тамошните жители, од 
каде била и авторката на овие запишани сеќавања. Собраните сеќа- 
вања на М акедонците од родното село на Поп Трајков кои ги зачу- 
вала Кенкова, ни го претставуваат овој македонски револуционер 
како една од најопеаните личности од Костурскиот дел на Егејска 
Македонија. Овие записи на авторката многу внимателно ce задр- 
жуваат на значајните моменти од животот на македонскиот војвода, 
со особена нагласеност на неговата заш титничка улога што тој ja 
имал кон македонскиот народ од Костурско. Во записот за Лазар

Атанас Јанков (1860-1906), македонски деец, офицер. Бил роден во село Загоричани, 
Костурско. Бил учесник во Руско-турската војна 1877-1878 година. Завршил воено училиште 
во Софија. Во Горноџумајското востание органпзирано од Врховииот македонски комитет 
дејствувал со чета во Костурско. Загинал во судир со турска војска во селото Влахи, Мел- 
ничко.

" Историн на Пандето Клаше-..op.cit., 3.
12 Ibidem, 4.
в Ibid, 4.
14 Лазар Поп Трајков (1877-1903), македонски револуционер, деец, војвода. Бил роден 

во селото Д’мбени, Костурско. Во 1899 година е уапсен и лежел две години во затворот во 
градот Корча. Поради болест отишол на лечење во Софија, a no враќањето во Костурско пов- 
торно бил уапсен од страна на турската власт и бил затворен во Куршумли ан. За време на
Илинденското востание ce вратил во Костурско и бил избран за член на костурското горско 
началство. Во близина на селото Трново, Костурско, бил фатен и убиен, a неговата глава била 
однесена во градот Костур.

Поп Трајков секако највпечатливи ce забелеш ките за неговата маче- 
ничка смрт што останале најзапаметени кај неговите соселани. Ма- 
нуша Кенкова ja пренесува огорченоста на македонскиот народ од 
село Д ’мбени кон предавничката улога на Коте од Рулја кој „го пре- 
даде бидејќи владиката од Костур (Германос Каравангелис, Н. Ж. В. 
К.) му такса педесет лири кој ќе го убие и ќе му ja однесе главата...“.15 
Последниот дел од записот за Поп Трајков ja содржи пораката на 
М акедонците од Д ’мбени дека сите предавници што бесрамно посе- 
гаат по животите на македонските револуционери ќе бидат жиго- 
сани за сите времиња, a нивните нечесни дела ќе ce посочуваат како 
негативен пример за сите идни македонски поколенија. Во тој кон- 
текст, записот на Кенкова ни посочил и една македонска народна 
песна од Костурско која ja опева трагичната смрт на македонскиот 
револуционер.16

Опишувајќи ги ослободителните борби на македонскиот народ 
во Костурско. Мануша Кенкова во кратките записи поместила и 
скудни биографски податоци за одметнатиот од македонската кауза, 
Коте од Рулја.17 Во собраните сведенија од обичниот народ во Кос- 
турско, авторката на овие записи дошла до сознанија за омразата 
што ce чувствувала, особено во нејзиното село, поради учеството на 
Коте Христов во ликвидацијата на војводата Лазар Поп Трајков. Од 
друга страна, Кенкова ги пренесува чувствата на олеснување и побе- 
дата на правдата кај М акедонците во Костурско во моментите кога 
ce пренела веста за егзекуцијата на Христов во Битола, за ш то наро- 
дот испеал и една песна во која бесењето на Коте од Рулја го прето- 
чува во стихови: „Трн ce истреби, Коте војвода...“.18

Кратките записи на усна историја од баба Мануша Кенкова 
опишуваат уште еден македонски револуционер од Костурско-Ата- 
нас К арш аков.19 Напишаните сведоштва за Карш аков од страна на

'? Историд за Лазо Потттраиковд, роден во село Дт>мбени, Костурцко, Записи на Ма- 
нуша.-.op.cit., 5/6.

Ih ibidem, 6.
17 Коте Христов (1860-1905). Бил роден.во село Рулја, Костурско. Од 1899 година ста- 

нал член на ТМОРО, a во 1900 година бил назначен за војвода на првата органпзацисша чета 
во Костурско. По Илинденското востание станал грчки андартски војвода. Со негово учество 
и согласност бил убиен војводата Лазар Поп Трајков. Во 1904 година бил затворен од турска- 
та власт, осуден на смрт и обесен во градот Битола.

За Коте од Рулва, Записи на Мануша...ор.с'Д., 7.
14 Атанас Каршаков (1883-1907), македонски револуционер, деец, војвода од Костур- 

ско. Завршил гимназија во Битола. Станал војвода на казнена чета на ТМОРО во Костурско. 
Пред Илиндеиското востание бил ранет при што заминал на лечење во Бугарија. По востани- 
ето ce вратил со чета во Костурскб. Во 1907 година ce судира со грчки андарти и турска војс- 
ка при што бил тешко ранет. УсгШш да ce пробие до селото Огенско каде ce самоубил.

Кенкова целосно го пренесуваат расположението на македонскиот 
народ од Костурско кон целите на ВМ О РО која ce борела за соз- 
давање на автономна македонска држава во нејзините етногеограф- 
ски граници. А вгорката на овие записи го опишала македонскиот 
војвода како непомирлив борец и организатор за ослободувањето на 
М акедонија од турската власт. Во податоците за неговото загину- 
Baite во реонот на Костенаријата, Костурско, Кенкова ни предочила 
едно многу интересно сознание според кое по убиството „главата му 
ja зема четата и му ja донесе во село Д ’мбени и таму му ja погребаа. 
Телото му го оставија таму (ce мисли на местото на загинување, село 
Стенско, Н.Ж . В.К.) за да не го познаат Турците кој беше војво- 
дата...“.2" Ова секако е многу важно сведоштво за свеста што по- 
стоела кај М акедонците за одговорниот однос на Организацијата 
кон ф актот дека во борбата за ослободување на М акедонија, приор- 
итет има заш титата на народот од непотребните цивилни жртви, осо- 
бено доколку турската власт добиела сознанија дека некое село ги 
подржува комитските чети на ВМ ОРО. Затоа  македонскиот народ 
испеал повеќе песни и за војводата Атанас Карш аков, a една од тие 
песни ш то ce однесува на неговото херојско загинување, ни пренела 
и народната авторка.* 21

Во групата на македонски револуционери од Костурско, за кои 
Сарова-Кенкова собирала биографски податоци и народни песни 
бил и Лазар М осков.22 Сарова-Кенкова како собирач на народното 
твореш тво и усната историја за предилинденскиот и илинденскиот 
период во Костурско, и во овој случај опишала како македонскиот 
народ во своите очи го видел животот и револуционерната дејност на 
Москов. Со кратки и едноставни реченици, но со многу разбирлив 
народен јазик, авторката ги пренесува размислувањата и колектив- 
ната свест на обичниот Македонец од Костурско кој иако знае дека 
ова „учено дете“ (Лазар Москов, Н.Ж , В.К.) е „еден на мајка“, бил Me
ry најголемите организатори во борбата за ослободување на М аке- 
донија.23 * * Б аба М ануша Сарова-Кенкова, во понатамошниот дел од 
оваа кратка историја за Лазар Москов ce обидела да ни пренесе и ce 
што успеала да дознае од своите соселани за неговото загинување. 
Сиоред нејзиното писмено сведоштво, селото Вишени каде ce нао-

Историл за Насо Каршакоф, Записи на Мануша.-.op.cit., 9.
21 Ib id e m , 9 /1 0 .

22 Лазар Москов (1880-1902), македонски револуционер, деец, војвода. Бил роден во 
селото Вишени, Костурско. Завршил гимназија во Битола. Во 1901 година бил избран за реон-
еки началник на МРО во Костурско. Оггкружен од турска војска во селото Вишени, Костурско
ce самоубил.

22 Историл за Лазо Москов, Записи на Мануша-..op.cit., 11.

ѓала четата на М осков било заобиколено од турска војска при што 
дошло до жесток судир во кој биле запалени и куќите каде ce криеле 
комитите. Усната историја од Костурско пренесена низ овие редови, 
сведочи дека во критичниот момент „младите јунаци“ откако ja по- 
трошиле целата муниција, сами си ги одзеле своите животи. Народ- 
ната ж алост за смртта на Лазар Москов, авторката Сарова-Кенкова 
на многу траурен начин ja пренела низ стиховите што М акедонците 
од Костурско ги испеале за овој трагичен настан.24

Собирањ ето на народно творештво што ce однесува на борби- 
те за ослободување на Македонија во предилинденскиот и илинден- 
скиот период во Костурско, Мануша Сарова-Кенкова го завршила со 
неколку песни со родољубива содржина кои имаат многу карактер- 
истични елементи во нивната композиција. П рвата песна изобилува 
со мотиви од борбата на М акедонците во Костурско кои ce повику- 
ваат „на бојното поле за македонска слобода“, но во комбинација со 
веќе прифатените патриотски стихови што ги пеела цела борбена 
Македонија: „Не сакаме ни богатство, не сакаме ни иари, но сакаме 
слобода, човечки правдини“.2Ѕ Во песната ce повикуваат тие што ce 
колебливи да не влегуваат во борбените редови, што претставува 
еден вид на потсмевање кон нерешителните на кои им ce препора- 
чува: „Кој е страшлив. како баба дома да седи. на ф урката да преди, 
да плаче, да реди“.26 И втората песна упатува повик за вклучување на 
М акедонците од Костурско во борбените редови на македонското 
револуционерно движење за да „бајрак развијат и клетва ќе ce закол- 
ни, дека војвода ќе слушаме и татковина ќе чуваме“.27

Третата песна која исто така ce однесува на Илинденското вос- 
тание го опева повикот што народниот пеач го упатил до целиот 
македонски народ за отпочнување на револуционерна борба против 
турската власт. Кулминација на патриотизмот доаѓа во еден од сти- 
ховите каде ce опева љубовта кон татковината -  „М акедонија роди- 
на мила, земја си убава, рајска градина...“.2Ѕ Стиховите на оваа многу 
популарна македонска песна од Костурско, го одразуваат народното 
расположение кое било во правец на кревање на вооружено вос- 
тание, но со јасно одредена цел-ослободување на Македонија.

Крајот од овие многу интересни и живописни записи, авторка- 
та Мануша Кенкова го означила, скромно и ненаметливо. Таа ни

2t| Ibidem, 11/12.
- Пссна ИлБОВденцка кога го дигнае знамето и тарнае за вастание, Записи на Ма- 

iiyuia...op.cit., !3.
2i’Ibidem, 13.
27 Песна друга Илвовденцка, Записи на Мануша...ор.ек., 14.
2Ѕ П е с н а  И л Б о в д е н ц к а ,  З а п и с и  н а  М а н у ш а . . .о р .с к . ,  15.

претставила и неколку податоци за нејзиниот татко Ставро Саров 
кој како учесник во борбите за ослободување на М акедонија од тур- 
ската власт бил ранет за време на Илинденското зостание. Н еговото 
ранување сс случило за време на една битка на комитските чети од 
Костурско со турската војска во реонот на Костенаријата.29

Записите на Мануша Сарова Кенкова претставуваат еден ин- 
тересен и несекојдневен пример на усна историја на македонскиот 
народ од Костур и Костурско. Според податоците п чачинот на кои 
што ни i и претставила авторката, овие записи сс редок пример натоа 
како обичниот М акедопец гледал на судбоносните историски нас- 
тани во М акедонија од почетокот на 20-тиот век и на македонските 
револуционсри од Костурско кои биле главни иредводници на Илин- 
денското восгание во овој дел од Егејска Македонија. Записите изо- 
билуваат со интересни податоци што Кенкова ги собирала кај обич- 
ниот македонски народ кои во голем број случаи ce поистоветуваат 
со ф актограф ијата и интерпреггацијата на истите и во современата 
македонска историографија. Значајно во сето тоа е што. записите 
манифестираат цврста македонска национална свест кај М аке- 
донците во Костурско и покрај засилените пропаганди на некои бал- 
кански држави во овој дел од Македонија. Ц елите на тогаш ното ор- 
ганизирано македонско револуционерно движење претставено во 
лицето на ТМ О РО , подоцна ВМ ОРО јасно ce пресликуваат и преку 
бројните испеани песни кај Македонците од Костурско од кои дел ни 
ce пренесени како историско сведоштво на едно време и во овие за- 
писи на Сарова-Кенкова. Во секоја од запишаните песни, македон- 
скиот народ од Костурско ce повикува на вооружена борба за созда- 
Baibe на македонска држава во нејзините егногеографски граници. 
Но исто гака треба да ce потенцира и ф актот дека обичниот Маке- 
донец, преку редовите на овие записи, бил многу свесен и за тоа дека 
ослободувањето на Македонија нема да ce случи однадвор и затоа и 
пиететот кон докажаните македонски револуционери кои искрено ce 
бореле во корист на македонската кауза: М итре Влаот, Москов, 
Кл^ашев, Поп Трајков. Во врска со записите, на крајот секако треба 
да ce спомене и иотенцира и податокот што авторот е жена, што ни 
претставува една иоинаква констелација на односите во Егејска Ма- 
кедонија околу учеството на македонската жена во создавањето на 
вакви драгоцени историски дела кои ce производ на усната историја. 
Преку редовите на овие ретки записи, Мануша Сарова Кенкова ни ce 
претставува како една исклучително интелегентна жена која и во 24

24 Записи на Мануша Сарова Кснкова, ...op.cit., 16.

теш ки емигрантски услови во кои живеела, далеку од своето родно 
огниште, била длабоко свесна за важноста на усната историја која 
внимателно ja забележувала. З а  жал, честите преселби, поради тра- 
гичната судбина на македонскиот народ во Егејска Македонија за 
време на Граѓанската војна во Грција, ce причина голем дел од за- 
писите на М ануша Сарова Кенкова неповратно да бидат изгубени. 
Сепак, тоа што Мануша Сарова-Кенкова ни го оставила како исто- 
риски запис е едно драгоцено сведоштво за македонското опсгојува- 
ње и непокор во Егејскиот дел од Македонија и неговите децениски 
тежненија и борба за создавање на независна македонска држава.

(Рецензент: проф. д-р В иолеш а А чк о ска )

Nikola ZHEZHOV 
Vancho KENKOV

ONE EXAMPLE OF ORAL HISTORY 
FROM KOSTYR AREA

Summary

The oral history had a big tradition and roots at the Macedonian 
people in the Aegean part o f Macedonia. The text maries o f Manusha 
Sarova Kenkova are literate testimony about that how the Macedonian 
people in the Kostyr area were seeing the Macedonian revolutionaries 
and their struggle for liberation o f Macedonia from Turkish authority: 
The writer collected a great number o f memories o f the Macedonians 

from Kostyr area about the famous revolutionaries from the southwest 
part o f Aegean Macedonia: Lazar Pop Trajkov, Lazar Moskov, Mitre 
Vlaot, Pando Kljashev, A tanas Karshakov, but also, Macedonian folk 
songs with patriotic contents. This historian testimony is proof for the 
strong Macedonian national identity o f Macedonians in Aegean Mace
donia at the end o f XIX and the beginning o f XX century

Keywords: ORAL HISTORY, AEGEAN MACEDONIA, MACEDONIAN REV
OLUTIONARIES, MACEDONIAN PATRIOTIC SONGS



ГОДИШЕН ЗБОРНИК

313

у К - c c ^ t H ^/ ~ Ј ~ - ~ -Ј, y  t ^ y r /  ,

j Z ,  г . ( ѕ

\ 7 P ^ V ^ T r t .

^wfi-tjfSizdS. к

ć?*ZMr-i^ytytiXrCOCÉ? у^УКХ-----cĆ&tsi-L·^ / \  /~  .'~~~&е>

-  - s  —  ■ÿb^ê= 4& toekr~^b0t
-^O -C Æ yié i—  '■y*b&2ß

• '  Ρΰί^Γ & >?φφ{ϊ ζ  -& 6?1;0 *yyi 0^ - -sK

--& û — f%  f e e  —м,- -O ^fi

^  ^ ..
- ^ ·  V f  ’■ Ш' ? * · '  -&* * * '” ™ ï-у њ т г њ -
- ^ W i t w r S r ^ ·  ‘W » * , *

d^ßtA'fc-ć* · -sTt-M û*™ ? έ**·?φ-£>ιι— ^/ß ̂  ^

9si£-0~  - Ί Λ -

1Л 0  iSy> S y te c fr l/

-(/"£■ u * . & —w tü-'fri-r
C '-i'y tt*  ^ууг £j... <£<2 < cyiy

î^e> V V / £ e

-V S

-4Λ~'Τί&'1



314
ФИЛОЗОФСКИ ФАКУЛТЕТ -  СКОПЈЕ

П

^γησ/ι·<Λ .β, А ч х  T 'to ^ tp e -T rto  /ć *L e u U > v £ . ® Р

:  г љ л

t ^ W s T & f r T & t e 1 · "  * *  ^ ■ '

e  C * t ^ , ^  * 7 '? ^

■..

1 r ~  р У р ^ О Ф б ^ О -  ^  ■ A .L /tić - irJ n  '  ■ ; - ·

i - ^ ^ t y p p z T m

r « r a ^ 5 ^ v ^  ■** —  ♦  ■ * * , л
- 1 ··'-- — - ̂ ѓ̂УУУУУУУУу "trđ ićfiT L i? $ m

ФаК“ ,""Л од 3an"“ Te “  Ma">™« Сарова Кенкова


